2024:151567

REPUBLIKA E KOSOVES
REPUBLIKA KOSOVA - REPUBLIC OF KOSOVO

GJYKATA SUPREME
Numri i I1éndés: 2023:111290

Numri i dokumentit: 05840350

Pml.nr.345/2024

NE EMER TE POPULLIT

GJYKATA SUPREME E KOSOVES - kolegji i pérbéré nga gjyqtarét Afrim Shala, kryetar
I kolegjit, Agim Maligi dhe Mejreme Memaj, anétaré, me bashképunétorin profesional Bujar
Balaj, procesmbajtés, né ¢éshtjen penale kundér té dénuarit S. H., pér shkak té veprés penale
kontrabandimi me migranté nga neni 164 paragrafi 1 té kodit Penal t€ Republikés sé Kosovés
(KPRK), duke vendosur pérkitazi me kérkesat pér mbrojtje té ligjshmérisé té Zyrés sé
Kryeprokurorit té Shteti, dhe mbrojtésit té té dénuarit dhe pérfagésuesit té palés sé treté, té
paragitur kundér aktgjykimit té Gjykatés Themelore né Prizren - Departamenti pér Krime té
Rénda PKR.nr.64/2023 té datés 07.11.2023 dhe aktgjykimit té Gjykatés sé Apelit t& Kosovés -
Departamenti pér Krime té Rénda, PAKR.nr.15/2024 té datés 22.02.2024, né seancén e kolegjit
té mbajtur mé 18 gershor 2024, mori kété:

AKTGIYKIM

I. Me aprovimin e kérkesés pér mbrojtjen e ligjshmérisé sé Zyrés sé Kryeprokurorit té
Shtetit, ndryshohet aktgjykimi i Gjykatés Themelore né Prizren - Departamenti pér Krime té
Rénda PKR.nr.64/2023 té datés 07.11.2023 vetém pérkitazi me urdhrin pér konfiskim né até
ményré q€ i kthehen palés sé€ treté pronarit t¢ Kompanisé€ “E. D.” nga N. P., sendet e konfiskuara
dhe até kamioni i markés “M.”, ngjyré t€ verdh€, me targa t€ regjistrimit ..., me nr. té shasisé ...,
me rimorkio me targa ..., me ngjyré té verdhé, me nr. té shasisé ... dhe lejet pérkatése té
garkullimit pér kamion dhe rimorkio.

I1. Refuzohet si e pabazuar kérkesa pér mbrojtje té ligjshmérisé e mbrojtéses sé té dénuarit
S. H., e paragitur kundér aktgjykimit té Gjykatés Themelore né Gjykatés Themelore né Prizren

- Departamenti pér Krime té Rénda PKR.nr.64/2023 té datés 07.11.2023 dhe aktgjykimit té
Gjykatés sé Apelit té Kosovés - Departamenti pér Krime té Rénda PAKR.nr.15/2024 té datés
22.02.2024, kurse kérkesa e pérfagésuesit té palés sé treté hudhet si e palejuar.

Arsyetimi

Vendimi i Gjykatés Themelore

Gjykata Themelore né Prizren - Departamenti pér Krime té Rénda me aktgjykimin
PKR.nr.64/2023 té datés 07.11.2023, i dénuari S. H., éshté shpallur fajtor pér shkak té veprés
penale kontrabandimi me migranté nga neni 164 par.1 t¢ KPRK-s&, duke e gjykuar me dénim
burgimi né kohézgjatje prej 2 (dy) vite dhe dénim me gjobé né shumé prej 500 (peséqind) €. I
dénuari €shté obliguar n€ pagesén e shumés prej 200 €, n€ emér t€ paushallit gjygésor, si dhe né
emér t€ taks€s pér kompensimin e viktimave t€ krimit shumén prej 50 €. Konform nenit 277
par.1 té KPP-sé éshté konfiskuar kamioni i markés “M.”, ngjyré t€ verdhé, me targa té regjistrimit
..., me rimorkio dhe lejet pérkatése té garkullimit pér kamion dhe rimorkio.

Vendimi i Gjykatés sé Apelit t& Kosoveés

Gjykata e Apelit e Kosovés, me aktgjykimin PAKR.nr.15/2024 té datés 22.02.2024, ka
refuzuar si té pabazuar ankesén e mbrojtésit té té dénuarit dhe aktgjykimin e gjykatés sé shkallés
sé€ par€ e ka vértetuar, kurse ka hudhur si té palejuar ankesén e pérfagésuesit t€ ndérmarrjes “E.”
SHPK.

Kérkesa pér mbrojtjen e ligjshmérisé
Kundér kétyre aktgjykimeve, kérkesé pér mbrojtje té ligjshmérisé kané ushtruar:

- Zyrae Kryeprokurorit té Shtetit, pér shkak té shkeljeve tjera té dispozitave té procedurés
penale kur shkeljet e tilla kané ndikuar né ligjshmériné e vendimit gjygésor, me propozim qé
Gjykata Supreme e Kosovés té aprovojé si té bazuar kérkesén, té anuloj aktgjykimin e gjykatés
sé shkallés sé dyté dhe ¢éshtja té kthehet né rigjykim vetém pérkitazi me shqyrtimin e kérkesés
pér mbrojtjen e ligjshmérisé sé pérfagésuesit té palés sé tretg;

- mbrojtésja e té dénuarit S. H., avokate Valboné Morina nga Gj., pér shkak té shkeljes
esenciale té dispozitave té procedurés penale, shkeljes sé ligjit penal dhe shkeljeve tjera té
dispozitave té procedurés penale kur shkeljet e tilla kané ndikuar né ligjshmériné e vendimit
gjyqésor, me propozim gé Gjykata Supreme e Kosoveés té aprovojé si té bazuar kérkesén, té
anuloj aktgjykimet e kundérshtuara dhe ¢éshtjen té e kthej né rigjykim né gjykatén e shkallés sé
paré;

- pérfagésuesi i palés sé treté, avokatit Idriz Daci nga Gj., pér shkak té shkeljes esenciale té
dispozitave té procedurés penale dhe shkeljeve tjera té dispozitave té procedurés penale kur
shkeljet e tilla kané ndikuar né ligjshmériné e vendimit gjygésor, me propozim gé Gjykata

Supreme e Kosoveés té aprovojé si té bazuar kérkesén, té ndryshoj aktgjykimet e kundérshtuara
dhe sendet e konfiskuara té 1 kthehen pronarit t€ ndérmarrjes “E.” SHPK.

Mendimi i Zyrés sé Kryeprokurorit té Shtetit

Kryeprokurori i Shtetit t¢ Kosovés, me shkresén KMLP.11.nr.149/2023 e datés 31.05.2023,
ka propozuar qé kérkesa pér mbrojtjen e ligjshmérisé e mbrojtésit té dénuarit té refuzohet si e
pabazuar.

Pretendimet e paragitura né kérkesé

Né kérkesé Zyra e Kryeprokurorit té Shtetit thekson se aktgjykimi i gjykatés sé shkallés sé
dyté, megé éshté marré me shkelje esenciale té dispozitave té procedurés penale té cilat kané
ndikuar né ligjshmériné e vendimit gjyqésor, pasi gé gjykata e shkallés sé paré me rastin e
shqyrtimit té ankesés sé pérfagésuesit té palés sé treté ka hudhur si té palejuar ankesén, pérkundér
faktit se me dispozitén e nenit 381 par.4 té KPP-sé éshté pércaktuar se ankesé kundér aktgjykimit
mund té parages edhe personi pasuria e té cilit éshté konfiskuar. Né kété ményré del se éshté
cenuar e drejta e palés sé treté qé té shqyrtohet konfiskimi i pasurisé nga ana e gjykatés sé
shkallés sé dyté.

Né kérkesén e paragitur nga ana e mbrojtéses sé té dénuarit theksohet se aktgjykimet e
kundérshtuara pérmbajné shkelje esenciale té dispozitave té procedurés penale nga neni 384
par.1, nénpar.1.2 t¢ KPP-sé, meqé té dénuarit i shté shkelur e drejta né mbrojtés e garantuar me
dispozitén e nenit 52 té KPP-sé dhe Kushtetutés sé Republikés sé Kosovés. Pretendohet se njé e
drejté e tillé té dénuarit i garantohet gqé nga fillimi i procedurés penale, kurse té dénuarit gjaté
mbajtjes sé seancés sé hetimit té vecanté i éshté mohuar kjo e drejté pasi qé nuk ka pasur
mbrojtés, pérkundér faktit se né kété seancé ka gené prezent avokati Idriz Daci, mirépo i njéjti
ka gené pérfagésues i palés s€ treté, pérkatésisht pérfagésuese i ndérmarrjes “E.” SHPK. Njé
shkelje e tillé pretendohet se éshté shkelje e cila ka ndikuar né vendimin gjygésor pasi gé
aktgjykimi i gjykatés sé shkallés sé paré éshté bazuar né procesverbalin e shqyrtimit té vecanté
hetimor ku jané dégjuar té démtuarit dhe né bazé té kétyre deklarimeve i dénuari éshté shpallur
fajtor. Pér mé tepér, gjykata e shkallés sé dyté kété shkelje ka gené dashur ta evitoj sipas detyrés
zyrtare, mirépo mos shqyrtimi i késaj shkelje ka ndikuar gé aktgjykimi té mbéshtetet né prova té
papranueshme té marra gjaté procesverbalit té hetimit té vecanté dhe né deklarime té té
démtuarve té cilat jané marré né mungesé té avokatit té té dénuarit.

Kurse né kérkesén e pérfagésuesit té palés sé treté theksohet fakti se aktgjykimet e
kundérshtuara jané marré me shkelje esenciale té dispozitave té procedurés penale, duke
kontestuar konfiskimin e pasurisé sé personit té treté i cili nuk ka pasur njohur pér veprimtariné
e té dénuarit, andaj edhe konfiskimi i pasurisé éshté béré né ményreé jo ligjore.

Gjetjet e Gjykatés Supreme té Kosovés

Gjykata Supreme e Kosovés, né seancén e kolegjit pasi i shqyrtojé shkresat e 1éndés, né

kuptim té nenit 435, par.1 lidhur me nenin 436, par.1 té Kodit té Procedurés Penale (KPP) dhe
pa vlerésimit té pretendimeve né kérkesg, gjeti se:

- kérkesa e Zyrés sé Kryeprokurorit té Shtetit éshté e bazuar, kérkesa e mbrojtéses sé té
dénuarit &shté e pabazuar, kurse kérkesa e pérfagésuesit té palés sé treté éshté e palejuar.

Duke shqyrtuar pretendimet e Zyrés sé Kryeprokurorit té Shtetit té paragitura né kérkesén
pér mbrojtjes e ligjshmérisé, Gjykata Supreme e Kosovés vleréson se pretendimet e theksuara
pérkitazi me mos shqyrtimin e ankesés nga ana e gjykatés sé shkallés sé dyté dalin té jené té
bazuara, pasi gé me dispozitén e nenit 381 par.4 t€ KPP-sé éshté lejuar ankesa edhe personit
pasuria e té cilit éshté konfiskuar. Pérkundér faktit se né kérkesén né fjalé éshté propozuar kthimi
i céshtjes né gjykatén e shkallés sé dyté pér té vendosur lidhur me ankesén e pérfagésuesit té
palés sé treté, mirépo bazuar né shkresat e 1éndés dhe parimin e ekonomizimit té procedurés
penale, Gjykata Supreme e Kosovés ka vendosur ndryshimin e aktgjykimit té gjykatés sé shkallés
sé paré, megé vleréson se nuk ishin plotésuar kushtet e pércaktuara ligjore pér té urdhéruar
konfiskimin e pérhershém té pasurisé sé palés sé treté, pérkatésisht pronarit t¢ Kompanisé “E.
D.”nga N. P..

Gjykata Supreme e Kosovés nuk aprovon konkludimin e gjykatés sé shkallés sé paré
pérkitazi me konfiskimin pér faktin se né rastin konkret rrjedh se nuk jané vlerésuar kriteret pér
konfiskim dhe se si éshté mundésuar kryerja e veprés penale me sendin e konfiskuar-kamionin
dhe rimorkion. Gjykata e shkallés sé paré do té duhej té pérdorte testin e nevojshém pér
vértetimin e faktit vendimtar se i dénuari a ishte pronar i kamionit dhe pas késaj té vértetonte
pronarin e kamionit dhe rimorkios dhe gjithashtu té vértetonte njohuriné e palés sé treté se
kamioni po pérdorej pér géllime té jashté ligjshme, pérkatésisht té i jepte mundésiné e deklarimit
té palés sé treté pérkitazi me kéto fakte dhe pastaj té bénte konfiskimin. Gjykata Supreme té
Kosovés né rastin konkret aplikoi testin duke filluar me faktin se automjeti i konfiskuar a ishte
proné e té dénuarit dhe pastaj faktin e njohurive té palés sé treté se kamioni i tij po pérdorej pér
géllime té jashtéligjshme - kontrabandimin me migranté. Ashtu gqé pérmes kétij testi Gjykata
Supreme e Kosovés, konkludoj se fillimisht nga shkresat e 1éndés, pérkatésisht dokumentacioni
i kamionit dhe rimorkios del fakti se automjeti ishte proné e personit juridik pérkatésisht pronarit
té Kompanisé “E. D.” nga N. P. dhe i cili gjaté rrjedhés sé procedurés nuk ishte vértetuar se
kishte pasur njohuri se automjeti ishte duke u pérdorur pér kryerjen e veprés penale, meqgé nuk
ishte vértetuar njohuria e palés sé treté- pronarit té kamionit se i njéjti ishte pérdorur pér kryerjen
e veprés penale dhe me kété nuk éshté plotésuar kushti pér konfiskim té pércaktuar sipas
dispozitave ligjore.

Gjykata Supreme e Kosovés tutje vleréson se ¢éshtja e pronés si e drejté e karakterit absolut
éshté e mbrojtur me nenin 46 té Kushtetutés sé Republikés sé Kosovés dhe instrumentet
ndérkombétare, pérkatésisht nenin 1 té Protokollit nr.1 t¢ KEDNJ dhe kjo paraget obligime
shtesé pér gjykatat e rregullta né zbatimin e tyre gjaté vendimmarrjes lidhur me pretendimet e
paléve té treta dhe duhet té€ merr parasysh dy faktoré kryesoré. Sé pari, gjykata merr parasysh
nése pala e treté e prekur a ka patur mundési t’1 parages€ pretendimet ndaj pasurisé né ményré
efektive, dhe nése kéto pretendime jané shgyrtuar né proceset e zbatimit. Nga ky kéndvéshtrim
e réndésishme té pérmendet edhe praktika e GJEDNJ né rastin BKM Logjistik kundér Sllovenisé,

“...me ¢ rast éshté konstatuar se konfiskimi i pronés sé palés sé treté mund té arsyetohej vetém
nése interesat e palés sé treté gé do ti kthehet prona peshonin mé shumé se sa rreziku i kthimit
té pronés dhe fakti se nuk ishte pérshtatur pér kontrabandim dhe nuk kishte rrezik se edhe né té
ardhmen do té pérdorej pér kontrabandim, prandaj konfiskimi i pronés nga ana e autoriteteve
jané konsideruar si té paarsyeshme, joproporcionale dhe paragesin shkelje té nenit 1 té
Protokollit nr.1 t¢ KEDNJ.”. Kurse né€ rastin konkret ndonése pala e démtuar, pérkatésisht
pronari i automjetit kKishte paraqitur pretendime, mirépo pretendimet e tij nuk jané shgyrtuar me
rastin e konfiskimit té pérfundimtar dhe pérkundér faktit se automjeti nuk kishte dizajnim té
posacém pér transportin e migrantéve, si dhe né té ardhmen nuk kishte rrezik se do té pérdorej
pér destinim té tillé pasi qé pronari kishte sjellje té pérgjegjshme, pérkatésisht nuk rezulton nga
shkresat e 1éndés se ishte i involvuar né kryerjen e veprés penale.

Sa i pérket pretendimeve té mbrojtéses sé té dénuarit, Gjykata Supreme e Kosovés gjen se
pretendimi i theksuar né kérkesé del té jeté i pabazuar pasi qé duke u bazuar né shkresat e I&ndés
del se i dénuari gjaté téré kohés ishte pérfagésuar nga mbrojtési Idriz Daci dhe até gé nga marrja
né pyetje né polici, pastaj gjaté seancés pér caktimin e masés sé paraburgimit dhe posacérisht
gjaté seancés sé vecanté hetimore, me ¢’rast shihet se i njéjti ka gené pérfaqésues i t€ dénuarit e
kjo mé sé miri vérehet edhe me faktin se pikérisht ky mbrojtés ka ushtruar ankesa kundér
aktvendimit pér caktimin- vazhdimin e paraburgimit, dhe pér mé tepér, i njéjti mbrojtés ka
paragitur kérkesé pér hudhjen e aktakuzés pikérisht né emér té té dénuarit, andaj pretendimi se
ky mbrojtés nuk ka pérfagésuar té dénuarin éshté térésisht i pabazuar. Fakti se tani i njéjti
mbrojtés vazhdon né kété fazé té procedurés penale (fazén e ankesés) pérfagésimin e palés sé
treté né asnjé rrethané nuk e bén pérfagésimin e té dénuarit té mangét gjaté fazave té méparshme
té procedurés penale.

Sa i pérket kérkesés sé pérfagésuesit té palés sé treté, Gjykata Supreme e Kosovés, vleréson
se dispozita e nenit 433 par.1 té KPP-sé, ka pércaktuar se kérkesé pér mbrojtjen e ligjshmérisé
mund té parages: Kryeprokurori i Shtetit, i pandehuri dhe mbrojtési i tij. Andaj, nga kjo dispozité
ligjore del se i démtuari, pérkatésisht pérfagésuesi i palés sé treté nuk éshté né mesin e kétyre
personave me té drejté té paraqitjes sé kérkesés pér mbrojtje té ligjshmérisé, andaj edhe kérkesa
pér mbrojtje té ligjshmérisé ishte e papranueshme.

Nga asa u parashtrua mé lart e né kuptim té nenit 437 par.1 té KPP-s&, u vendos si né
dispozitiv té aktgjykimit.

GJYKATA SUPREME E KOSOVES - PRISHTINE
Pml.nr.345/2024, mé 18 gershor 2024

Bashképunétori profesional, Kryetar i kolegjit,
Bujar Balaj Afrim Shala

